
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
289 বাংলাদেশের স্বাধীনতা যুদ্ধ দলিলপত্রঃ তৃতীয় পত্র
আমার সরকার অচিরেই অর্থনৈতিক পরিকল্পনার মূল বিষয়গুলি দেশবাসীর সামনে প্রকাশ করবেন। আমি দেশবাসী ভাইদের কাছে আবেদন জানাই, সরকারের এই প্রচেষ্টায় আপনারা পরিপূর্ণভাবে সাহায্য আর সহযোগিতা করবেন।
বন্ধুরা, বহু দুঃখ, বহু কষ্ট আমরা করেছি। বহু রক্ত আমরা দিয়েছি, বহু মায়ের বুক খালি হয়েছে, বাংলার বহু নারী তার ইজ্জত খুইয়েছে স্বাধীনতা অর্জন করার জন্য । যে স্বাধীনতা আজকে অর্জিত হতে চলেছে, সেই স্বাধীনতাকে স্থায়ীভাবে আমাদের ভবিষ্যৎ বংশদরদের জন্য ফলপ্রসূ করার মহান দায়িত্ব দেশবাসী সবাইকে নিতে হবে।
তাই দেশবাসী ভাইবোনেরা, স্বাধীনতার সংগ্রাম সমাপ্তি হলেই আপনার আমার সংগ্রামের সমাপ্তি হবে এ যেন আপনারা না ভাবেন। দেশের অর্থনৈতিক পুনর্গঠন, গণতান্ত্রিক সমাজ ব্যবস্থা প্রতিষ্ঠায় আমাদের স্বাধীনতা সংগ্রামের মতোই দৃঢ় মনোবল নিয়ে অক্লান্ত পরিশ্রম করে আমাদের কাজ করে যেতে হবে।
নতুন সংগ্রামের আহবান
প্রিয় দেশবাসী ভাইবোনেরা , অর্থনৈতিক, সামাজিক, সাংস্কৃতিক সংগ্রামের এই আহবান আজকে আমি আপনাদেরকে জানাচ্ছি। আমি আশা করি, স্বাধীনতা সংগ্রামে যেভাবে আপনারা বিপুলভাবে সাড়া দিয়েছেন, আগামী দিনের সুখী সমৃদ্ধিশালী বাংলা গঠনের সংগ্রামে তেমনিভাবেই আপনারা সাড়া দেবেন। আমার যে সমস্ত প্রিয় দেশবাসী নৃশংস হানাদার সৈন্য দ্বারা বিতাড়িত হয়ে প্রতিবেশী রাষ্ট্রে আশ্রয় নিতে বাধ্য হয়েছেন নৃশংস হানাদার নৈস্য দ্বারা বিতাড়িত কথা বলতে চাই।
ইতিহাসের নজীরবিহীন এই দুর্বিপাকের মোকাবিলা করেছেন আপনারা, দুর্নিবার সাহস ও তিতিক্ষার সাথে। এর জন্য শুধু আমাদের নয়, সারা বিশ্বের সহানুভূতি আপনাদের জন্য আজ উন্মুখ।
আমি স্থিরবিশ্বাসী যে আপনাদের দুঃখের দীর্ঘরাত্রি প্রায় ফুরিয়ে এল, অতি শীঘ্রই আপনারা আপনাদের প্রিয় মাতৃভূমিতে সসম্মানে ফিরে আসতে পারেন। বাংলাদেশ সরকার আপনাদের নিরাপদে দেশে ফিরে আসা ও পুনর্বাসনের সব দায়িত্ব সানন্দে নিয়েছেন।
প্রিয় দেশবাসী ভাইয়েরা, আজকের এই দিনে আপনাদের তরফ থেকে সারা পৃথিবীর ছোট-বড় সকল রাষ্ট্রকে আমি জানিয়ে দিতে চাই যে, আমার সরকারের পররাষ্ট্রনীতি হবে- জোটনিরপেক্ষ স্বাধীন
পররাষ্ট্রনীতি। এই জোটনিরপেক্ষ স্বাধীন পররাষ্ট্রনীতির মাধ্যমে বিশ্বের সকল শান্তিকামী দেশ আর শান্তিকামী মানুষের সঙ্গে আমরা সহ-অবস্থানের নীতিতে বন্ধুত্ব স্থাপন করতে চাই।
আমরা সকল প্রকার সাম্রাজ্যবাদ এবং উপনিবেশবাদের বিরোধী। পৃথিবীর যেখানেই মানুষ গণতন্ত্র আর স্বাধীনতার জন্য সংগ্রাম করবে, আমরা সেই সমস্ত সংগ্রামী মানুষকে সমর্থন ও সহযোগিতা করব।
প্রিয় দেশবাসী ভাই ও বোনেরা, এই মহান আদর্শকে রুপ দেওয়ার জন্য আমাদের আজ এই চরমলগ্নে
নতুন করে অগ্নিশপথ নিতে হবে। বীর মুক্তিবাহিনীর জোয়ানরা, বাংলার সংগ্রামী ছাত্র এবং তরুণেরা, দেশমাতৃকাকে শত্রর কবল-মুক্ত করার জন্য তোমরা বীরত্বের সঙ্গে সংগ্রাম করেছ।
শত্রর উপর শেষ আঘাত
বীর মুক্তিবাহিনীর বাইয়েরা, সংগ্রামের এই শেষ মুহুর্তে তোমাদের কাছে আমি উদাত্ত আহবান জানাব, জোর কদমে তোমরা এগিয়ে চলো। আমাদের মিত্রবাহিনীর ভাইয়েরা, আমাদের স্বাধীনতাকে প্রতিষ্ঠিত করার জন্যই

		 এই পাতা শেষ সম্পাদিত হয়েছে ১৭:০৭টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

সীমিত বিষয়বস্তুর প্রস্থ সক্রিয় বা নিষ্ক্রিয় করুন







